ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 

Ո Ր Ո Շ ՈՒ Մ
«_____»  սեպտեմբերի 2017 թվականի    N ____-Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԱՏԱԽԱԶՈՒԹՅԱՆ ԿԱՐԻՔՆԵՐԻ 
ՀԱՄԱՐ 2017 ԹՎԱԿԱՆԻՆ ԱՆՀՐԱԺԵՇՏ ԾԱՌԱՅՈՒԹՅՈՒՆՆԵՐԻ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ

Հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետը՝ Հայաստանի Հանրապետության կառավարությունը որոշում է.


1. Թույլատրել Հայաստանի Հանրապետության դատախազությանը Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշմամբ հատկացված միջոցների հաշվին կազմակերպել և իրականացնել ծառայությունների գնման ընթացակարգ՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 21-րդ կետի 1-ին պարբերությամբ սահմանված ժամկետային պահանջը:

2. Հաստատել սույն որոշման 1-ին կետով նախատեսված գնման ենթակա ծառայությունների ցանկը՝ համաձայն հավելվածի:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

         ՎԱՐՉԱՊԵՏ






                Կ. ԿԱՐԱՊԵՏՅԱՆ
                                                                                                 Հավելված 

ՀՀ կառավարության 2017 թվականի
-------- ----  -ի  N   ------    -Ն որոշման
ՑԱՆԿ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԱՏԱԽԱԶՈՒԹՅԱՆ ԿԱՐԻՔՆԵՐԻ ՀԱՄԱՐ 2017 ԹՎԱԿԱՆԻՆ ԳՆՄԱՆ ԵՆԹԱԿԱ ԾԱՌԱՅՈՒԹՅՈՒՆՆԵՐԻ

	NN

ը/կ
	Կոդը
	Գնման առարկայի անվանումը
	Չափի միավորը
	Քանակը
	Ընդամենը` նախահաշվային գինը 
(հազ. դրամ)

	1
	71311110/1
	Շենքերի և շինությունների կառուցման օժանդակ ծառայություններ
	դրամ
	1
	10000,0


Հայաստանի Հանրապետության
կառավարության աշխատակազմի
ղեկավար՝                                                                                          Վ. ՍՏԵՓԱՆՅԱՆ

ՀԻՄՆԱՎՈՐՈՒՄ

«Հայաստանի Հանրապետության դատախազության կարիքների համար 2017 թվականին անհրաժեշտ ծառայությունների գնման գործընթացը կազմակերպելու մասին» Հայաստանի Հանրապետության կառավարության որոշման նախագծի ընդունման


Ընթացիկ իրավիճակը և իրավական ակտի ընդունման անհրաժեշտությունը.


«Հայաստանի Հանրապետության դատախազության կարիքների համար 2017 թվականին անհրաժեշտ ծառայությունների գնման գործընթացը կազմակերպելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է Հայաստանի Հանրապետության կառավարության 2017 թվականի մայիսի 4-ի N526-Ն որոշման 21-րդ կետով սահմանված ժամկետում նախագծին կից ցանկում նշված ծառայությունների ձեռքբերման նպատակով գնման ընթացակարգերի չկազմակերպման հետ:


Նախագծի հավելված N 1-ում նշված ծառայությունները ընդգրկված են Հայաստանի Հանրապետության կառավարության 2016 թվականի դեկտեմբերի 29-ի N    1313-Ն որոշման հավելված N 12-ում՝  Հայաստանի Հանրապետության դատախազության ծրագրերով նախատեսված բյուջետային հատկացումների հաշվին պետության կարիքների համար 2017 թվականին իրականացվող գնումների պլանում:  


«Գնումների մասին» Հայաստանի Հանրապետության օրենքը սույն թվականի ապրիլի 25-ին ուժի մեջ մտնելուց հետո, Նախագծի հավելված N 1-ում նշված շենքերի և շինությունների կառուցման օժանդակ ծառայությունների ձեռքբերման նպատակով գնման ընթացակարգեր չեն կազմակերպվել,  պայմանավորված  այն հանգամանքով, որ որոշ շինարարական աշխատանքների տեխնիկական բնութագրերում ի հայտ են եկել անհամապատասխանություններ կապված նախատեսվող աշխատանքների փաստացի ծավալների հետ, որոնք արդեն իսկ կատարվել են: Հիշյալ գործընթացները անհնարին են դարձրել Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 21-րդ կետով սահմանված ժամկետում նշված ծառայությունների ձեռքբերման նպատակով գնման ընթացակարգերի կազմակերպումը: 


Որոշման ընդունումը պայմանավորված է 2017 թվականի ընթացքում Հայաստանի Հանրապետության դատախազության բնականոն գործունեության ապահովման անհրաժեշտությամբ:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

Սույն նախագծի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
ՏԵՂԵԿԱՆՔ
Պետական բյուջեում հավելյալ ծախսերի առաջացման վերաբերյալ
Սույն նախագծի ընդունումը Հայաստանի Հանրապետության 2017 թվականի պետական բյուջեում հավելյալ ծախսեր չի առաջացնում:
ԱՄՓՈՓԱԹԵՐԹ
«Հայաստանի Հանրապետության գլխավոր դատախազության պատվիրակության՝ Ռուսաստանի Դաշնություն գործուղման ծախսերի մասին» Հայաստանի Հանրապետության վարչապետի որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ  
	Առարկության, առաջարկության հեղինակը,

գրության ստացման ամսաթիվը,

գրության համարը

	Առարկության, առաջարկության
բովանդակությունը
	Եզրակա-ցություն
	Կատարված
փոփոխությունները

	ՀՀ արդարադատության նախարարություն

16856-17

2017-09-25


	Նկատի ունենալով նախագծի բնույթը՝ առաջարկվել է նախագիծը ներկայացնել անհատական իրավական ակտի տեսքով, միևնույն ժամանակ հանել նախագծի ուժի մեջ մտնելու ժամկետին վերաբերող 3-րդ կետը:
	Չի ընդունվել
	Նախագիծը կազմելիս հիմք է ընդունվել  ՀՀ կառավարության 04.05.2017թ. N526-Ն որոշման N 1 հավելվածի 3-րդ կետը. «Գնման գործընթացի առանձնահատկություններով պայմանավորված` ՀՀ կառավարության որոշումներով կարող են սահմանվել սույն կարգով չնախատեսված նորմեր»: Նկատի ունենալով  «Իրավական ակտերի մասին» ՀՀ օրենքի 2-րդ հոդվածի 3-րդ կետի 2-րդ պարբերության պահանջները, նախագիծը ներկայացվել է նորմատիվ իրավական ակտի տեսքով, քանի որ նախատեսում է ՀՀ կառավարության 04.05.2017թ. N526-Ն որոշմամբ սահմանված ժամկետային պահանջ չկիրառելու բացառություն:

	ՀՀ ֆինանսների նախարարություն
03/26-1/17325-17

2017-09-26
	Առարկություններ և դիտողություններ չկան


	 
	 


